
Rangsang otak anak di Brain Expo

Putrajaya bandar dalam
taman yang sempurna

SETIAP kali mereka yang
mengunjungi Putrajaya pasti
akan menyedari bahawa ban-
dar nadi pentadbiran negara itu
kian pesat dibangunkan dalam
suasana 'Bandar Dalam Taman'
yang penuh dengan kehijauan.

Meskipun pada awal pembu-
kaannya lebih 10 tahun lepas
bandar itu agak tandus, ia kini
jelas menonjolkan bandar hijau
dengan ekosistem penempa-
tan manusia dan ekologi yang
seimbang.

Secara tidak langsung Putra-
jaya adalah contoh baik kejay-
aan usaha transformasi kawasan
hijau dan taman awam negara,
menjadikan aspek pentadbiran
dan pengurusan kawasan hijau-
nya wajar dicontohi oleh Pihak
Berkuasa Tempatan (PBT) lain.

Ini juga bermakna Perbadan-
an Putrajaya (PPj) sebagai
PBT, yang menguruskan ban-
dar itu, sebenarnya menang-
gung tugas yang dikira berat
dalam memastikan setiap kom-
ponen landskap hijau bandar
itu diberi keutamaan dalam
setiap sudut pembangunan
Putrajaya demi mengimbangi
kualiti, gaya hidup dan kese-
jahteraan rakyat.

Demi mencapai objektif itu,
Putrajaya menyediakan pelb-
agai program bulanan seperti
Program Alami Satu Putraja-
ya (ALIP), Program Kayuhan
Ceria dan Program Jalan Kaki
Langkah Ceria sebagai usaha
menggalakkan riadah dalam
kalangan penduduk sekaligus
menghidupkan Putrajaya.

Menurut Presiden PPj, Tan
Sri Dr Aseh Che Mat, mereka
turut mengusahakan Program
Penghijauan iaitu menanam
lebih banyak pokok dan men-
yokong program kesedaran
awam mengenai peranan dan
kepentingan kawasan hijau di
samping Program Pembungaan
dengan menanam lebih ban-

yak bunga pelbagai warna bagi
meningkatkan keceriaan.

INOVASI TERKINI

Apapun, PPj melakukan
usaha inovasi terkini yang
amat menarik iaitu menggu-
nakan modal insan bermaklu-
mat tinggi dalam bidang sains
dan teknologi alam semulajadi
dalam perancangan pengurusan
kawasan hijau Putrajaya.

Pihak berkuasa itu juga mem-
bangunkan Sistem Inventori
dan Pengurusan Pokok (SIPP)
bersama dengan Institut Peny-
elidikan Perhutanan Malaysia

(FRIM) bagi mengurus aset
hidup tumbuhan Putrajaya.

"Sistem itu siap Ogos lepas
dan diharap dapat dimanfaat
sepenuhnya serta dikongsi
dengan pihak lain yang terli-
bat dalam pengurusan kawasan
hijau di Malaysia," jelas beliau
dan menambah kata bahawa
FRIM akan berfungsi sebagai
pelaksana SIPP.

Projek perintis itu dijan-
gka membantu meningkatkan
kualiti landskap dan pendidi-
kan alam sekitar di Putrajaya
menerusi kerjasama yang meli-
puti aspek botani, biodivers-
iti, pengurusan hutan bandar
mapan, penyelenggaraan land-
skap dan pelbagai aspek lain
berkaitan alam semulajadi.

Ia juga bagi mewujudkan
kerjasama ke arah mengu-
kuh, mempromosi dan melak-
sanakan pelbagai penyelidikan,
pendidikan dan pengetahuan
atau 'pemindahan pengetahuan’
sekaligus mewujudkan modal
insan bermaklumat tinggi.

KESELAMATAN
KANAK-KANAK

PPj turut mengenalpasti
keperluan keselamatan Taman

Permainan Kanak-kanak (TPK)
sebagai satu daripada usaha
melestarikan kawasan hijau
bagi memastikan persekitaran
selamat bagi golongan itu.

Lantas, PPj memperkenal-
kan persijilan Certified Play-
ground Safety Inspector (CPSI)
dan Playground Maintenance
Technician (PMT) yang ditau-
liahkan oleh satu badan anta-
rabangsa, International Play-
ground Safety Institute (IPSI).

"Setakat ini, program itu ber-
jaya melahirkan lapan orang
CPSI perintis," kata Dr Aseh
yang yakin dasar terbaru
Kementerian Wilayah Perse-
kutuan itu mampu memasti-
kan taman-taman permainan
berkualiti tinggi dan selamat.

Beliau juga difahamkan
bahawa kementerian akan
menggubal dasar yang akan
memastikan penanaman pokok-
pokok ini tidak memudaratkan
keselamatan orang awam di
Kuala Lumpur, Putrajaya dan
Labuan.

Selaras dengan usaha men-
gubah imej negara daripada
budaya selenggaraan dunia
ketiga menjadi budaya seleng-
garaan negara maju pula, PPj
telah melakukan pelbagai
penambahbaikan pelaksanaan
cara kerja dan peralatan kerja

kawasan hijau.

"Ini termasuk melatih dan
menggunakan tenaga tukang
kebun separa mahir dan mahir
dalam menjana landskap dan
taman berkualiti tinggi, ber-
banding penggunaan buruh
kasar kurang terlatih seperti
sebelum ini," jelas Dr Aseh.

Daripada segi peralatan,
PPj akan berusaha melakukan
pembaharuan dengan berubah
ke arah penggunaan aplikasi
sains dan teknologi dalam
melaksanakan rutin kerja
scharian.

TAMAN UNTUK
PELANCONGAN

Putrajaya sebenarnya mem-
punyai pelbagai kawasan
taman yang cantik dan dileng-
kapi dengan pelbagai kemuda-
han awam tanpa mengenakan
sebarang bayaran.

Namun Dr Aseh mengakui
penggunaan taman-taman
awam itu oleh orang ramai
terutama penduduk Putrajaya
sendiri masih di tahap rendah.

Justeru, beliau berharap agar
kemudahan taman awam digu-
nakan sepenuhnya oleh orang
awam untuk melakukan pelb-

agai aktiviti luar bersama kel-
uarga dan rakan taulan, seka-
ligus merapatkan hubungan
dan mengamalkan gaya hidup
yang sihat.

Nadi pentadbiran negara itu
mempunyai sekurang-kurang-
nya sembilan taman, tidak
termasuk tasik dan Wetlands
yang diwujudkan bagi tujuan
dan fungsi yang tersendiri.

Ini termasuk Taman Botani
yang berfungsi sebagai satu
sanktuari kebangsaan untuk
menyimpan koleksi hidup
tumbuhan dan untuk kajian,
Taman Putra Perdana yang
menjadi lokasi terbaik untuk
menikmati panorama Putraja-
ya dari paras tinggi dan Taman
Wawasan yang merangkumi
taman burung dan taman tema.

PPj turut menyelengga-
ra Taman Rimba Alam yang
berkonsepkan hutan bandar
faitu kombinasi ekosistem
hutan tropika dan taman
rekreasi metropolitan, manaka-
la Taman Warisan Pertanian
adalah kebun pelbagai tana-
man komersial penting negara
bahkan menyediakan peluang
untuk sesiapa sahaja yang
ingin cuba menorch getah.

Selain Taman Wetlands yang

berkonsepkan pendidikan dan
kesedaran awam mengenai
kepentingan ekosistem tanah
itu, Putrajaya turut mem-
punyai Taman Ekuestrian

yang menyediakan sekolah
menunggang kuda dan lokasi
untuk majlis persendirian.
Paling unik, Putrajaya turut
menyediakan Taman Selatan

yang menjadi tempat pengu-
rusan kematian dan gabun-
gan kawasan perkuburan bagi
semua agama dan kepercayaan
utama Malaysia.— Bernama

